
MALTA

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta tad-9 ta' Novembru, 2005

Citazzjoni Numru. 8/2003

Noel Attard .
VS
Peter u Doris konjugi Theuma .
[I-Qorti ,

Rat i¢-Citazzjoni |i permezz taghha I-attur, wara i
ppremetta :

llli permezz ta' kitba privata ta' I-ghoxrin (20) ta' Marzu ta'
l-elfejn u tnejn (2002), sussegwentement emendata fid-
dsatax (19) ta' Awissu ta' I-elfejn u tnejn (2002) u estiz sal-
wiehed u tletin (31) ta' Dicembru tas-sena elfejn u tnejn
(2002) il-konvenuti konjugi Theuma intrabtu i jixtru
minghandl-attur id-drittijiet u jeddijiet kollha spettanti lilu
fuq ir-razzett bin-numru hmistax (15) fi Sqaq minghajr
isem li jizbokka fi Trig Srug, Xaghra, Ghawdex, flimkien
mal-front garden u porzjon raba retrostanti, I-intier inkluz

il-kejl ta' I-art sottostanti |-bini tal-kejl komplessiv ta' ¢irka
seba' mija u ghaxar metri kwadri (710 m.k.) u konfinanti
mill-Lvant in parti mat-triq, in parti ma' beni ta' |-aventi
causa ta' Emanuel Sultana w in parti ma' beni ta' Pawla
Sciberras, punent mas-sies u tramuntana in parti ma' beni
ta' Pawla Sciberras u in parti ma' beni ta' Victor Bigeni jew
irjieh verjuri, kif ukoll ghar li hu sottopost ghal beni ta' terzi,
kollox versu I-prezz ta' mija u erbgha u sebghin elf lira
Maltija (Lm174,000) u bil-pattijiet u kundizzjonijiet I-ohra
kollha hemm stabbilit (dokument A) .

llli ai termini tal-kitbiet fuq imsemmija |-kuntratt ta' bejgh
kellu jsir sa l-ahhar ta' Dicembru tas-sena elfejn u tnejn
(2002) (dokument B) .

[lli I-konvenuti, minghajr ebda raguni valida fil-ligi, nagsu li
jaddivjenu ghall-pubblikazzjoni tal-kuntratt ta' bejgh relattiv
u dan minkejja li gew interpellati ghal dan il-fini anki
permezz ta' ittra uffi¢jali pprezentata fit-30 ta' Di¢embru
2002 u notifikata fit-3 ta' Jannar 2003 .

llli konsegwenza ghal dan in-nuqqgas tal-konvenuti, I-attur
sofra danni sostanzjali kif ser jigi ppruvat fil-kors tal-kawza

i l-attur irid li |-konvenuti jkunu kkundannati sabiex
ihallsu d-danni sofferti minnu minhabba n-nuggas
taghhom .

Talab lill-konvenuti jghidu ghaliex m’ghandhiex din il-Qorti

1. Tiddikjara illi I-konvenuti nagsu minghajr
raguni valida fil-ligi li jwettqu I-obbligu taghhom li jersqu
ghall-pubblikazzjoni tal-kuntratt ta' bejgh fit-termini tal-
kitbiet fug imsemmija u konsegwentement huma
responsabbli lejn I-attur ghar-rizar¢iment tad-danni kollha
sofferti minnu .

2. Tillikwida d-danni sofferti mill-attur ;

3. Tikkundanna lill-konvenuti sabiex ihallsu
lill-attur id-danni hekk illikwidati .

Bl-ispejjez inkluzi dawk ta' I-ittra uffi¢jali mibghuta fit-30 ta'
Dicembru, 2002 .

[I-konvenuti huma mharrka ghas-subizzjoni li ghaliha minn
issa geghdin jigu ngunti .

Rat id-dikjarazzjoni tal-fatti ta’ I-attur debitament mahlufa
minnu .
Rat in-nota ta’ [-ec¢ezzjonijiet tal-konvenuti li ecéepew illi

1. i d-domandi attrici huma totalment
infondati fid-dritt u fil-fatt ghaliex gabel xejn l-attur ma
kienx il-proprjetarju tal-fond illi huwa kkuntratta w obbliga
ruhu illi jittrasferixxi lill-ec¢ipjenti, u langas ma kellu xi
drittijiet reali fug dan il-fond fil-mument illi kellu jigi esegwit
il-konvenju bil-pubblikazzjoni tal-att relattiv .

2. i fit-tieni lok, u minghajr predudizzju
ghall-premess, l-iskrittura tal-20 ta' Marzu, tal-2002, hija
nieqgsa mill-elementi necessarji skond il-ligi sabiex

tikkostitwixxi u tohlog negozju guridiku vinkolanti bejn il-
partijiet, in kwantu l-attur gatt ma kellu ebda drittijiet reali
fuqg il-fond illi huwa suppost kellu jbiegh lill-konvenuti, u
konsegwentement dik I-iskrittura kienet monka u nulla ;

3. i fit-tielet lik, dejjem  minghajr
pregudizzju ghall-premess, langas ma huwa |-kaz illi I-
attur sofra xi danni bhal dawk li taghhom qed jippretendi r-
rizarciment minghand I-ec¢cipjenti .

4. Salvi ecéezzjonijiet ulterjuri fid-dritt u fil-
fatt .

Rat il-kontro-Citazzjoni tal-konvenuti fejn, wara i
ppremettew :

lIli in ezekuzzjoni ghall-iffirmar tal-konvenju tal-ghoxrin
(20) ta' Marzu 2002, il-konvenuti hallsu lill-attur total ta'

erbgha u ghoxrin elf lira maltija (Lm24,000) bhala depozitu
akkont tal-prezz tal-fond in vendita hemm stabbilit ;

lli kif sejjer jirrizulta fit-trattazzjoni tal-kawza I-konvenuti
kienu gustifikati illi ma jersqux ghall-pubblikazzjoni tal-
kuntratt pubbliku stante illi I-attur gatt ma kien proprjetarju
tal-fond in vendita u langas gatt ma kellu xi drittijiet fuq
dak il-fond ;

llli l-attur gieghed jirrifjuta illi jirridondi s-somma mhallsa
lilu mill-konvenuti .

Talbu lill-attur jghid ghaliex m'ghandhiex din il-Qorti :

1. Tiddikjara illi I-konvenuti kienu gustifikati
illi ma jersqux ghall-pubblikazzjoni tal-att pubbliku illi bis-
sahha tieghu huma suppost kellhom jixtru I-fond numru
hmistax (15) fi sqaq minghajr isem li jizbokka fi Triq Srug,
Xaghra, Ghawdex ;

2. Konsegwentement tikkundannah sabiex
jirrifondi lill-konvenuti s-somma ta' erbgha u ghoxrin elf lira
maltija (Lm24,000) minnhom imhallsa lilu bhala depozitu
akkont tal-prezz tal-imsemmi fond, bl-interessi legali fuq
din is-somma b'effett mid-data tan-notifika lilu ta' din il-
kontro ¢itazzjoni sad-data tar-rifuzjoni effettiva .

Bl-ispejjez kontra tieghu, u bl-inqunzjoni tieghu ghas-
subizzjoni illi ghaliha minn issa huwa ngunt .

Rat id-dikjarazzjoni tal-fatti tal-konvenuti mahlufa minn
Peter Theuma .

Rat ukoll in-noti ta' I-osservazzjonijiet rispettivi tal-
kontendenti .

Rat il-verbal taghha ta' I-10 ta' Marzu 2005 fejn halliet il-
kawza ghal-lum ghas-sentenza .

Rat l-atti |-ohra kollha tal-kawza, inkluzi |-verbali tax-
xhieda mismugha u d-dokumenti esebiti .

Pagna 4 minn 9
Qrati tal-Gustizzja



Kopja Informali ta' Sentenza

Ikkunsidrat :

llli permezz ta' din il-kawza I-attur ged jirreklama d-danni
allegatament ikkagunati lilu mill-konvenuti meta dawn,
minghajr ebda raguni valida, naqsu li jersqu ghall-kuntratt
relattiv, wara li kienu ntrabtu li jixtru minghandu |-proprjeta’
msemmija fic-Citazzjoni, permezz ta' konvenju iffirmat
minnhom fl-20 ta' Marzu 2002,* u li gie mgedded ghal
darba wahda biss sal-31 ta' Dicembru 20027 .

[I-konvenuti wiegbu li rrifjutaw li jersqu ghal dan il-kuntratt
mhux b'kapric¢ imma ghax il-proprjeta’ in vendita ma
kienitx ta' l-attur u ghalhekk la seta' jpieghhom dak |i ma
kienx tieghu u langas jaghtihom il-garanziji soliti tal-
pacifiku pussess . Infatti permezz tal-kontro-talba
taghhom qed ifittxu i jigbru lura minghand [-attur id-
depozitu li huma kienu hallsuh akkont tal-prezz fl-
okkazzjoni tal-konvenju .

[I-fatti tal-kaz huma stabiliti u ma jidhirx illi hemm ebda
kontestazzjoni dwarhom . L-attur kien intrabat b'konvenju
li jixtri minghand terzi |-proprjeta’ ndikata fic-Citazzjoni
ghall-prezz ta' mija u hamsin elf lira maltija (Lm150,000) .
Fuqg dan il-konvenju zamm id-dritt li jissostitwixxi lilu nnifsu
b'hadd iehor fuq il-kuntratt relattiv® . Xahar wara dahal
f'konvenju iehor, din id-darba mal-konvenuti, sabiex dawn
jakkwistaw minghandu l-istess proprjeta’, imma issa ghall-
prezz ta' mija erbgha u sebghin lira maltija (Lm174,000) .
Billi t-tieni konvenju li sar mal-konvenuti kien wasal biex
jiskadi u dawn ma kienux ghadhom f'pozizzjoni li jersqu
ghall-kuntratt, talou u ottjenew estensjoni tal-konvenju
taghhom sa l-ahhar tas-sena 2002* . Konsegwentement
peress illi I-ewwel konvenju li kien ghamel I-attur mat-terzi
wkoll kien ser jiskadi, dan gie estiz sat-30 ta' Marzu 2003°

Imma meta kien ged joqrob iz-zmien illi jerga’' jiskadi I-
konvenju maghmul mal-konvenuti, anke kif imgedded, I-
attur fit-30 ta' Dicembru 2002, ezattament gurnata qabel
ma skada Il-istess konvenju, nterpella lill-konvenuti

! Dok. A anness ma¢-¢itazzjoni a fol. 5 tal-process.
>Dok. Bafol. 6.

*Dok. SG 1afol. 30.

* Dok. B gia msemmi

®Dok. NA 4 afol. 26 .

permezz ta' ittra uffic¢jali sabiex jersqu ghal dan il-kuntratt
. Ghal din I-ittra I-konvenuti wiegbu b'ittra responsiva tat-3
ta' Jannar 2003 fejn ghamluha cara illi ma kienux ser
jersqu ghall-kuntratt billi I-attur ma kienx il-proprjetarju tal-
fond in vendita, u ghalhekk interpellawh sabiex
jirrifondilhom il-flus li kienu tawh bhala depozitu® . Fit-23
ta' Jannar 2003 I-attur ippro¢eda bil-kawza prezenti ghad-
danni .

Kif gie konfermat anke recentement mill-grati taghna, I-fatt
illi I-propost venditur ma jkunx il-proprjetarju tal-fond in
vendita meta jigi redatt il-konvenju, fih innifsu mhux ta'
ostakolu ghall-validita' tieghu, u dan ghaliex :

"... ghall-validita' ta' weghda ta' bejgh ma hux mehtieg li
min iwieghed ikun is-sid tal-haga mwieghda filwaqt li ssir
il-weghda; jekk ma jkunx is-sid, ikollu I-obbligazzjoni li I-
haga mwieghda jiksibha biex ikun jista' jbieghha, u, jekk
ma jsehhlux li jiksibha, b'hekk ma jinhelisx mill-
obbligazjoni tieghu izda jkollu jwiegeb ghad-danni talli ma
Jkunx wettaq dak li wieghed . ll-kondizzjoni rizoluttiva, li
tinghadd dejjem i giet maghmula fil-kuntratti bilaterali,’
taghti I-jedd, mhux lill-parti marbuta izda lill-kreditrici ta' I-
obbligazzjoni, i tholl il-kuntratt jekk id-debitrici ta' I-
obbligazzjoni ma thallasx l-obbligazzjoni taghha . Izda |-
kreditrici ghandha wkoll I-ghazla Ii ggieghel lill-parti |-ohra
tesegwixxi l-obbligazzjoni, meta dan ikun possibbli."®
Imma hagda li jidher illi sfuggiet ghal kollox liz-zewg nahat
fil-tkawza prezenti, hija illi a tenur tal-ligi sabiex ma jintilifx
|-effett ta' weghda ta' bejgh u allura parti tkun tista' tesigi li
jsir il-bejgh jew jekk dan ma jkunx jista' izjed isir, il-hlas
tad-danni, trid tkun giet osservata l-procedura stabilita
mill-istess ligi® . Dan ifisser illi I-a¢éettant irid :

(i) ikun sejjah lil dak li wieghed sabiex
jersaq ghall-kuntratt permezz ta' att gudizzjarju, gabel ma
jiskadi t-terminu miftiehem jew prezunt mill-ligi , u

®Dok. NA 5afol. 27.

"art. 1068 Kod. Civ. .

8 art.1069 Kod. Civ; Appell Superjuri : Carmelo Zahra et. vs Anthony
Cutajar et .: 25.2.2005 .

% art. 1357 Kod. Civ. .

(i) jekk dan jongos, jaghmel talba permezz ta'
Citazzjoni fi zmien tletin urnata minn meta jaghlaq dan iz-
zmien, sabiex titwettaq dik il-weghda .

Fil-kaz taghna I-attur osserva l-ewwel parti ta' din il-
proc¢edura, ghax interpella lill-konvenuti sabiex jersqu
ghall-kuntratt permezz ta' I-ittra uffic¢jali tat-30 ta'
Dicembru 2002, durnata qabel ma skada I-konvenju,
imma mbaghad naqas li josserva wkoll it-tieni parti tal-
procedura rikjesta, ghax minflok ma ntavola kawza biex il-
konvenuti jkunu ordnati jersqu ghall-kuntratt, kif kien
mehtieg li jaghmel bil-ligi, intavola biss kawza ghad-danni

F'sitwazzjoni pjuttost simili fejn l|-attur kien nagas i
josserva parti minn din il-procedura u cioe' dak i
jintbaghat att gudizzjarju lill-parti |-ohra li tkun nagset i
tersaq ghall-kuntratt, il-qorti galet :

"Dak li hu vitali hu I-fatt tan-nuggas ta' interpellazzjoni
ufficcjali mill-konvenut biex ix-xerrej promittent jersaq
ghall-publikazzjoni ta' |-att . Ma ngiebet |-ebda prova li
saret ittra uffic¢jali bhal din u allura meta tirrikorri
Cirkostanza bhal din meta jaghlaq iz-zmien u ebda
wahda mill-partijiet ma tkun hadet il-passi mehtiega
biex iggieghel lill-parti |-ohra tersaq ghall-kuntratt, il-
konvenju jitlef |-effika¢ja tieghu, u kollox jerga' ghall-
istatus quo ante'® . Ara decizjonijiet fl-ismijiiet : Loreto
Abela vs Teresa Spiteri, Appell Civili 30 ta' Ottubru 1989;
Pauline Manche' vs Joseph Farrugia et., Appell 6 ta'
Ottubru 1999, fost bosta ohrajn ;

L-ammont ghalhekk |i jithallas akkont tal-prezz fuq
konvenju kellu bhala regola jithallas lura lill-kompratur jekk
il-bejgh bejn il-partijiet ma jsirx. (Victor Cini vs Andrew
Agius et. Appell Kummercali 9 ta' Marzu 1988) .

Id-dekadenza mid-dritt Ii jiehu lura dak Ii ghalih hu intitolat
Jjavvera ruhu jekk hu minghajr gustifikazzjoni ma jersaqx
fuq l-att finali . Dan kien jippresupponi I-missiva ta' ittra
uffiééjali, u xejn angas minn dan."**

19 enfasi ta' din il-Qorti .
1 prim'Awla : Jason Formosa et. vs Carmelo Sammut; ara wkoll :
Prim'‘Awla : Edward Portelli et. vs Hector Cassola :30.4.2004 ;

L-istess ghalhekk fil-kaz in ezami, gialadarba I-attur nagas
li jippreserva l-effikacja tal-konvenju i kellu mal-konvenuti
billi mhux biss jipprezenta l-att qudizzjarju biex jinterpella
lill-konvenuti jersqu ghall-kuntratt gabel ma jiskadi t-
terminu stipulat, imma wkoll billi jintavola |-kawza halli |-
istess konvenuti jigu mgeghla jersqu ghall-istess kuntratt
fiz-zmien imsemmi mill-ligi, ma jista' jkun hemm ebda lok li
jigi likwidat xi kumpens ghad-danni li seta' sofra I-attur
minhabba dan in-nuggas tal-konvenuti .

Konsegwentement la darba kollox rega' rriverta ghall-
istatus quo ante, langas ma jibga' ebda gustifikazzjoni Ii |-
attur jibga' jzomm ghalieh id-depozitu li kien thallas lilu
mill-konvenuti fl-okkazzjoni tal-konvenju, ghax kif gie
mfisser :

"Fejn konvenju jiskadi minghajr hadd mill-kontendenti ma
jimplimenta dan il-konvenju fit-terminu tal-validita’ tieghu,
u lanqas ma jiehu mizuri gudizzjarji i trid il-ligi biex
jinfurzaw id-drittijiet u obbligi reciproki stipulati fil-
konvenju, jfisser li I-partijiet jirritornaw ghall-istatus quo
ante . Ghalhekk il-kompratur jista' jitlob lura minghand il-
venditur id-depozitu li jkun hallas fuq il-konvenju." *2

Huwa owvju illi fil-kaz in ezami ghandna depozitu li kien
thallas akkont tal-prezz u mhux kapparra, li tista' tintilef
mill-parti  li tkun inadempjenti : Dan johrog
inekwivokament mill-konvenju relattiv : "L-ammont
imhallas kif ukoll kull pagament iehor |i jista' jsir sa [-att
huwa kunsidrat bhala depozitu u hlas akkont tal-prezz." **

Ghal dawn il-motivi tiddecidi :
A. Dwar ic¢-cCitazzjoni billi, filwaqt illi tilga' I-

eccezzjonijiet tal-konvenuti, tichad it-talbiet attri¢i bl-
ispejjez kontra |-attur ; u

Emmanuel Cuschieri et. vs Micahel Mifsud : 2.12.204; Christine
Cassar Toreregiani vs Avukat Dr. Godfrey Gauci Maistre noe . :
29.10.2004 .

2 prim'Awla : Jospeh Cauchi vs Anthony Vassallo : 11.12.2003 .

13 ara konvenju tal-20.3.2002 a fol. 5 .

B. dwar il-kontro-¢itazzjoni billi tilga' t-talbiet
tal-konvenuti, tiddikjara illi huma kienu dustifikati ma
jersqux ghall-kuntratt li bih kellhom jixtru I-propjeta’
msemmija fic-Citazzjoni, u konsegwenetement

tikkundanna lill-attur sabiex jirrifondilhom is-somma ta'
erba' u ghoxrin elf lira maltija (Lm24,000) minnhom
imhallsa bhala depozitu akkont tal-prezz, bl-interessi legali
fug din is-somma b'effett mid-data tan-notifika lill-attur
b'din il-kontro-Citazzjoni sad-data tar-rifuzjoni effettiva .
Bl-ispejjez ta' din il-kontro-citazzjoni kontra I-istess attur
ukoll .

< Sentenza Finali >

